
Tendenca té reja né artet pamore

té Kosovés
Nga narracioni né konceptualizém

Shyqri Nimani®

Pérmbledhje

Artin modern e sollén né Kosové gjaté viteve 1960-1970 brezat e
paré té krijuesve shqiptaré, té cilét u diplomuan né akademité e
arteve té gendrave kryesore artistike té

ish-Jugosllavisé - Lubjan&, Zagreb dhe Beograd. Kéta krijues do t&
hyjné né histori si pionieré té artit modern kosovar. Disa nga kéta
artisté tentuan té zhvillonin stile dhe doktrina autentike. Disa t&
tieré, ndérkaq, gqé nuk arrittn té shmangnin ndikimet e
pedagogéve té tyre, mbetén fatkeqésisht nén ndikimet bejkéniane
apo shagaliane. Pérfaqésuesit mé karakteristiké né pikture, jané:
Nysret Salihamixhiqi, Muslim Mulliqi, Xhevdet Xhafa,
Engjéll Berisha, Adem Kastratit, Esat Valla;

né skulpturé: Agim Cavdarbasha dhe Agim Rudi;

né grafiké: Gjelosh Gjokaj, Fatmir Krypa, Agim Salihu dhe
Ymer Shagqiri;

né artet e aplikuara: Agush Beqiri Nuredin Loxha Simon
Shiroka, Shyqri Nimani dhe Violeta Xhaferi.

Pas viteve 1970, u shfaq new media art si kategori mé vete.
Togfjaléshi arti bashkékohor (contemporary art) i referohet né
pérgjithési artit qé& krijohet tani (art being done now).
Karakteristiké e posacme e artit bashkékohor jané ¢éshtjet qé
shpeshheré trajtohen nén ndikimin e koncepteve qé paragesin
né botén e sotme termat si p.sh. klonimi, politika, ekonomia,
seksualiteti, racat, etnitetet, té drejtat e njeriut, lufta, varféria etj. me
njé impenjim té vecanté né performanca, instilacione dhe video,
duke tejkaluar késhtu térésisht kufijté konvencionalé.

Fjalét kyg: artet pamore, pikturé, skulpturé, grafiké, artet e
aplikuara, trende inovative, video art, media art, modernizém,
arti bashkékohor, surealizém, fovizém, kubizém, ekspresionizém,

* Prof. Shyqri Nimani, Mr. Art., Fakulteti i Arteve, Universiteti i Prishtinés,
Universiteti AAB, Republika e Kosovés, ars_albanica@yahoo.com

Thesis Kosova, nr. 1, 2008



132 Shygri Nimani

futurizém, arti konceptual, performancé, kollazhim, instilacion,
freskografi, ikonografi, akuatinté, mexotinté, bakérshkrim,
akuarel.

Hyrje

Né botén artistike shqgiptare sot, si né Kosové ashtu edhe né
Shqipéri, u jepet hapésiré e pamjaftueshme numrit shumé té
kufizuar té artistéve té rinj, té cilét pérpigen ta zéné ritmin e
trendeve mé bashkékohore té arteve pamore.

Ndérkaq, jané me dhjetéra krijues té gjeneratés sé re, si Sislej
Xhafa, Alban Nimani, Erzen Shkollolli, Rudina Xhaferi, Albert Heta,
Artan Balaj e ndonjé tjetér, té cilét, t& rebeluar kundér
konventave tradicionale, kané pérqafuar me devotshméri
pasionante  trendet kontemporane botérore pér t'iu
bashkéngjitur pérpjekjeve té bashkémendimtaréve té tyre
ndérkombétaré, né krijimin e doktrinave inovative té njé
teknologjie dhe estetike fare té re. Ata shkollohen ose
specializohen né gendrat apo institucionet mé prestigjioze té
metropoleve evropiane e botérore. Té vetédijshém pér rrugén e
gjaté té artit, ata kané pérqafuar thénien e drejté, té njohur, té
Balzakut: Le hasard est le plus grand artiste!

Kosova, ashtu sikur té gjitha trojet e tjera etnike shqiptare né
Ballkan, trashégon njé thesar té pasur né fushén e arteve
pamore. Ky thesar pérbéhet nga artefaktet arkeologjike né
arkitekturé, né prodhimtariné e artizanateve popullore, né
kostumografi, si dhe né freskografi e ikonografi mjeshtérore.
Pas njé periudhe disashekullore stagnimi nén sundimin osman,
arti pamor shqiptar filloi té pértérihet gjaté epokés sé Rilindjes
Kombétare Shqiptare. Mirépo, veprimtariné e miréfillté té artit
modern e filluan krijuesit e shpérngulur nga Shqipéria, Kosova
dhe Magedonia né metropolet evropiane. Disa prej tyre, té cilét
nuk u kthyen mé né atdhe, por vazhduan té géndronin atje,
kané arritur suksese té dukshme si né disiplinat e tyre té
miréfillta, ashtu dhe né disiplina té tjera té arteve pamore. Né
mesin e tyre shquhen sidomos Cetin Saraci, Ibrahim Kodra,
Abedin Dino, Omer Kaleshi. Késhtu, ata u njohén drejtpérsédrejti

me trendet inovative té artit modern né zanafillén dhe
bérthameén e tij.

Si¢ dihet, korniza kohore e artit modern (modern art) pérfshin
periudhén nga fundshekulli XIX deri né vitet 70 té shekullit XX.
Pér artin modern nuk ishte mé e réndésishme qé subjektet té
paragiteshin né ményré realiste, sepse shpikja e fotografisé e
kishte béré funksionin e tij té padobishém. Artistét
eksperimentonin me kénaqési, duke kérkuar ide té freskéta nga
natyra, nga materialet dhe nga funksionet e ndryshme té artit.
Nocioni i artit modern éshté i afért me até t& modernizmit.
Tendencat e tij aspironin shtigjet drejt abstraksionit. Gjaté késaj
periudhe 80-vjecare u zhvilluan lévizje té shumta, té cilat
pasonin shpejt njéra tjetrén me emértimet e tyre pérkatése si:
fovizém, kubizém, ekspresionizém, futurizém, pop art, minimal art,
land art, performancé art, art konceptual, fotorealizém. Nuk do té
jeté e tepért té pérmendim kétu pérfaqésuesit e tyre kryesoré si:
Georges Braque, Henri Matisse, Piet Mondrian, Marc Chagal,
Salvador Dali, Joan Miro, Paul Klee, Henry Moore, Alexander
Calder e té tjeré.

Ndérkohé, u themeluan edhe ekspozitat konceptuale, si dhe
u ndértuan shumé muze té artit modern si: Museum of Modern
Art, San Francisco Muesum of Modern Art, Tate Modern, Stedelijk
Museum, Centre Georges Pompidou et;.

Pérfaqésuesit mé tipiké té arteve pamore kosovare
1. Piktura

Opusi krijues i Nysret Salihamixhiqit pérbéhet nga cikli i
pandérpreré i karrierés sé tij, Loja. Eshté krijues i apasionuar
dhe me imagjinaté té shfrenuar qofté kur implementon vizione
subtile lineare, qofté kur realizon vizione pikturale.

Muslim Mulliqi (1934-1998) pasqyron, si né vizatimet ashtu
edhe né pikturat e tij, motive té ambientit t& ngushté né té cilin
jetoi. Ishte Rrafshi i Dukagjinit, Gryka e Rugovés si oreol i qytetit
té Pejés, Carshia e Madhe e Gjakovés, pastaj portretet dhe figurat
né gjendjen e tyre té ndryshme psikologjike, si¢ jané: Hamalli,
Sharraxhinjté, Nusja dhe Vjehérra, Kulla e Junikut. M. Mulliqi ka

dhéné njé kontribut té vlershém né themelimin e Shoqatés sé
Artistéve Figurativé té Kosovés dhe té Akademisé sé Arteve té
Universitetit té Prishtinés.

Xhevdet Xhafa ka kultivuar njé kohé té gjaté shprehjen e tij
figurative me njé gjuhé ekspresive figurative me konotacion té
forté dramatik. Nga ky angazhman éshté krijuar cikli i tij
Autobiografia (tekniké e kombinuar kolazhimi).

Engjéll Berisha &éshté njéri ndér piktorét mé té shquar té
pikturés né Kosové. Motivet e krijimeve té tij krijojné ciklin e
pandérpreré té pagézuar Medalionet e Prizrenit. Ndér pikturat
kryesore jané: Lindja e Medalionit té paré, Porta Dardane, Kulla e
Dukagjinit, Simbolet. Kéto motive nostalgjike burojné nga
trashégimia kombétare.

Motivet dhe teknika e pikturave té Adem Kastratit (1930-
2000) jané karakteristike nga piképamja e shprehjes dhe
specifike nga ajo e teknologjisé. Téré opusi i tij i pasur piktural
pérbéhet nga cikli i gjeré i krijuar nga frymézimet e tij dhe nga
motivet e pasura etnografike shqiptare té tradités.

Kadrush Rama (1938- 2003) ishte krijues i preokupuar me
trajtimin artistik té peizazhit, té figurés dhe té natyrés sé geté.
Koloriti i tij &shté sensibél, pastuoz dhe me vleré anemike
pasteloze. Imazhet e tij pikturale paragesin pérfytyrime
impresioniste. Ndér veprat kryesore vegohen: Shétitja, Kujtimi i
geté, Takimi.

Tahir Emra éshté piktor me ndjenjé té spikatur pikturale, t&
ciléen e shpreh me njé ekspresionizém sa figurativ aq edhe
kubistik. Paleta e tij pikturale pasqyron kompozicione me gamé
té ndjeshme koloristike. Ngjyra, trajta, struktura, drita dhe hija
jané né korrelacion té harmonishém. Ndér veprat kryesore té tij
jané: Né kolltuk, Shitési i pulave, Sofra e pérgjysmuar.

Krijimet e Rexhep Ferrit, jané pasqyrime meditative. Trajta,
struktura, linja dhe koloriti i reduktuar implementohen né
figura dhe né ambient. Ndér punimet kryesore té kétij autori,
cilésohen: Dy figura e njé pritje, Bardh e zi nga Bjeshkét e Nemuna,
Tre hapa.

Motivet gendrore té piktorit Esat Valla jané subjektet
karakteristike té vjela nga kopshti i bukur i trashégimisé
etnografike shqiptare. Ndérkaq, implementimi vizual i kétyre
imazheve realizohet nga njé kénd i posagém véshtrimi, me

kolorit t& kéndshém dhe me njé shprehje bashkékohore
figurative. Krijimet e tij kané njé puhi té njé surealizmi poetik si
né trajta, ashtu dhe né ngjyra. Ndér veprat kryesore jané: Nusja,
Sulmi i kokéboshéve, Dashi.

Nebih Muriqi u qaset me po té njéjtén devotshméri si
vizatimit, ashtu dhe pikturés. Shprehja e tij figurative konsiston
né imagjinatén vizuale té nxitur paraprakisht nga frymézimi i tij
poetik qé éshté disipliné e preferuar e tij. Nga veprat kryesore
té tij spikasim ciklin e vizatimeve dhe té pikturave Shtegtimi.

Ibrahim Ponosheci (1947-2008) i takon grupit t&é ashtuquajtur
Paleta e Dukagjinit. Né motivet e tij pikturale gérshetohen figurat
njerézore me peizazhet qé kané njé konotacion liriko-surealist.
ambientin etnik. Ndér veprat kryesore té tij jané: Poema pikturale,
Amshueshméria, Peizazh nga Dukagjini.

Halil Muhaxheri i takon, gjithashtu, grupit té krijuesve té
Rrafshit t& Dukagjinit t& pagézuar Paleta e Dukagjinit, té cilét,
duke gené i njéjti brez studimor dhe pedagogjik né Fakultetin e
Arteve né Prishting, kané sajuar dhe manifestin e tyre spontan
té pikturimit. Motivet, shtjellimet koloristike dhe metaforat
vizuale i kané té pérbashkéta.

Edhe Masar Caka (1945-2000) i takon grupit té ashtuquajtur
Paleta e Dukagjinit. Motivet e tij pikturale té ciklit t& gjaté
Kishte njé ndjeshméri té posagme koloristike me imagjinaté té
gérshetuar impresioniste-surealiste. Ndér veprat kryesore té tij
dallohen: E kaluara dhe Figura.

Njé krijues tjetér i mjedisit rural éshté edhe Nimon Lokaj,
piktor i apasionuar né vjeljen e peizazheve fshatarake, té cilat i
shndérron né imazhe pikturale me reduktime metaforike. Té
kétilla jané Vertikalet e njoma (1999), pastorale té posagme té
krijuara sipas trajtimeve té tij sintetizuese, i frymézuar nga
ambienti idilik i bukurive té jashtézakonshme té konstelacionit
natyror té rrethinés sé Decanit, né atmosferén e sé cilés jeton
dhe krijon veté piktori.

Krijuesi Hajrush Fazliu, qé éshté né njé avancim gradual
cilésor, i shtjellon kompozicionet e tij pikturale duke gérshetuar
objekte klasike me atmosfera koloristike t& estetikés
bashkékohore.

Isa Alimusaj ka krijuar ciklin e gjeré té pikturave né vaj dhe

ekspresive me motive nga trashégimia kulturore shqiptare.

Ndérkaq, subjekt gendror i pikturave té Daut Berishés, i cili
jeton dhe vepron né Paris, éshté njeriu né korrelacion me
mjedisin, si ¢éshtje e ekzistencés.

Né repertorin e tij piktural, Shyqri Gjurkaj ka pér objekt
gendror gurin si metaforé dhe si simbol domethénés. Kéte
frymézim ai e trajton me konsekuencé vite dhe dekada me
radhé. Ka kohé qé jeton dhe krijon né Suedi.

Gani Llalloshi &éshté njé krijues i priré té hulumtojé shtigje té
reja pér té gjetur ményrén mé té pérshtatshme té té shprehurit
personal. Vizaton, pikturon dhe kombinon duke gérshetuar
teknika t&é ndryshme krijuese. Ka kohé té gjaté gé jeton dhe
krijon né Lubjané té Sllovenisé.

Veli Blakcori merret me sukses, pos pikturés, edhe me
karikaturé. Interesimet e tij jané pérqendruar viteve té fundit
edhe né skulpturé e geramiké.

Né mesin e femrave té cilat né merren me artin figurativ né
ményré té pandérpreré, éshté edhe Miradije Ramiqi, e cila,
krahas pikturés, krijon edhe poezi.

Eshref Qahili éshté piktor, i cili preferon kompozicionin
dinamik me gamé pasteloze sensitive qofté me harmoni té
ngrohté, qofté me até té freskét koloristike.

Alije Vokshi dhe Zake Prelvukaj janég, gjithashtu, krijuese té
apasionuara, té cilat po vazhdojné me ngulm karrierén e tyre
artistike.

Arian Berisha &éshté njéri nga artistét me mé perspektivé té
gjeneratés sé re. Shprehja e tij figurative shquhet pér koloritin
ekspresiv dhe trajtat dinamike.

Agron Bytyqi ka shfaqur afinitet té theksuar pér shprehjen
surrealiste té stilit salvadorian.

2. Skulptura

Vepra e Agim Cavdarbashés (1944-1999) éshté véllimore dhe e
njé cilésie té larté artistike me trajtesa dhe sintetizim inovativ
sipas estetikés bashkékohore. Disa vite para se té ndahej nga
jeta, Cavdarbasha pati treguar vullnet té jashtézakonshém pér
ta sfiduar sémundjen qé e kishte katandisur réndé, si dhe
energji titanike pér té arritur vlera té miréfillta figurative. Ndér
veprat e tij mé té shquara jané: Sfera (mermer, 1981), Pritja
(bronzé, 1977), Kafaz (mermer, 1995), Dy forma (dru, 1996).

Agim Rudi pérgendrohet me devotshméri si né skulpturé, ashtu
edhe né vizatim, duke aspiruar vlera bashkékohore figurative.

Fatmir Hoxha é&shté krijues i pércaktuar kryesisht pér
shprehje realiste skulpturale, me ¢'rast kérkimi i tipareve
domethénése psikologjike éshté qenésore. Né varganin e
punimeve té tilla dallohet edhe imazhi monumental skulpturor
i figurés sé Prof. Anton Cettés (1984-1996).

Aziz Islamaj éshté krijues qé hulumton trajta dhe struktura
té pastra skulpturale, qofté kur gdhend drurin, qofté kur skalit
granitin.

Luan Mulliqi éshté njé nga skulptorét mé té pérkushtuar té
brezit t& mesém t& krijuesve kosovaré. Eshté krijues me njé ndjenjé
té hollé pér plasticitetin. Shémbéllesat e tij skulpturore pérbéhen
nga trajta, struktura dhe patomime gamash té ndryshme.

Ismet Jonuzi merret, pos skulpturés, edhe me disiplina té
tiera té arteve figurative, si¢ jané vizatimi, piktura dhe
geramika. Shprehja e tij skulpturale paraget tipare té rrymave
dhe té trendeve bashkékohore figurative (Valét, 1998).

Adem Rusinovci i takon gjeneratés sé re té skulptoréve mé
té talentuar kosovaré. Preferon drurin, metalin dhe poliesterin e
ngjyrosur me ngjyra komplementare intensive.

3. Grafika

Gjelosh Gjokaj éshté krijuesi i paré né grafiké né hapésirat
mbaréshqiptare. Ai krijon me po até devotshméri edhe né
fushat e vizatimit, grafikés dhe pikturés. Opusi i tij artistik éshté
véllimor dhe i njé cilésie t& miré. Gjaté evoluimit krijues ka

provuar shprehje nga ekspresioni né metafiziké pér té arritur né
njé lirizém poetik. Ndér veprat e tij kryesore qé ¢mohen jané:
Koka, Zogjté dhe Mérgimtarét. Pas gqéndrimit pér disa vjet né
Romé, Gjokaj shkoi pér té jetuar dhe krijuar né Augsburg té
Gjermanisé, ku gjendet edhe sot. Aktualisht, me shumé sukses i
pérkushtohet mediumit té pikturés.

Fatmir Krypa éshté njéri nga krijuesit mé té spikatur té artit
grafik né hapésirat mbaréshqiptare. Frymézimet e tij burojné
kryesisht nga trashégimia etnografike shqiptare. Ai shquhet
edhe pér pedanteriné teknologjike té ekzekutimit grafik. Ndér
veprat kryesore jané: Malésorja, Metamorfoza e kohés, Pértéritja e
trungut ilir.

Hysni Krasniqi kultivon né ményré konsekuente ciklin e vet
tematik me imazhe rurale. Jané kéto pamje idilike fshatarake
me subjekte té ndryshme trajtimi. Veprat e tij jané: Kallinjté,
Korrja e grurit, Xixillonjat.

Agim Salihu éshté njéri ndér grafikistét mé té spikatur
bashkékohoré né mbaré hapésirén artistike shqiptare. Ka
ndjenjé té theksuar pér mediumin e grafikés, sidomos pér
teknikat e shtypit té thellé (akuatint¢é dhe tekniké té
kombinuar). Shprehja e tij éshté subtile dhe imagjinare me
kérkim té vazhdueshém inovativ. Motivi bosht i grafikave dhe
vizatimeve té tij éshté cikli Bjeshkét e Nemuna.

Shaip Citaku preferon teknikén e bakérshkrimit, me té cilén
shtjellon me subtilitet linear kompozicione dinamike té
gérshetuara me objekte gjeometrike.

Grafikat dhe asamblazhet e Bahri Drancollit, i cili jeton dhe
vepron né Munih tani e tridhjeté vjet, kané origjinalitet dhe
shprehje té theksuar bashkékohore.

Karmon Fan Ferri (1946-1992) ka léné njé vargan punimesh
né grafiké, né teknikén e seriografisé, si dhe né pikturé. Imazhet
e tij figurative pasqyrojné abstraksione me struktura, trajta dhe
ngjyra dinamike. Njé kohé té gjaté ka jetuar dhe vepruar né
Munih deri kur vdiq mé 1992.

Mikel Gjokaj, i cili jeton dhe krijon né Romé njé kohé té
gjaté, e shfrytézon mediumin grafikés me pérsosméri tekniko-
teknologjike té shtypit té thellé (Ikarus). Ndérkaq, ai shprehet
edhe né pikturé me njé paleté té kéndshme koloristike, sidomos

né ciklin e peizazheve té krijuara né teknikén e akuarelit t&é
kombinuar me materiale té tjera.

Ymer Shaqiri, i cili qé disa vjet jeton dhe krijon né mérgim,
éshté krijues i devotshém i mediumit té grafikés. Preferon
teknikat e bakérshkrimit, té akuatintés, té gjilpérés sé thaté dhe
té mexotintés, me té cilat realizon motivet me proveniencé
tradicionale shqiptare, si¢ jané: dyert e vjetra, doréza té farkuara
metalike, porta té kullave etj.

Nga teknikat e preferuara té Enver Rakovicés né grafiké,
éshté kryesisht seriografia, né té cilén ka krijuar njé cikél té
suksesshém me motive té ngritura mbi njé abstraksion
ekspresiv koloristik.

Karakteristiké e pérgjithshme e kétyre krijuesve éshté
aspirata e tyre né kérkim té shtigjeve, té themi, narrative, pér t'u
shprehur sipas sintagmés “as aq konservatore, as aq moderne,
por me vlera té géndrueshme figurative.”

4. Artet e aplikuara

Simon Shiroka (1944-1989) ka kultivuar me devotshméri
traditén e shkélqyer té artit té filigranit shqiptar. Ndérkagq, ai ka
hulumtuar edhe shtigje té reja pér t'i realizuar ideté e veta,
nérmjet aplikimit té teknikave té kombinuara, duke shfrytézuar
mundésité tredimensionale dhe duke krijuar ritme magjike.
Ndér veprat kryesore jané: Lojérat popullore shgiptare, Rozeta.

Agush Beqiri (1931- 2006) ishte enterieristi dhe tapiseristi
mé i shquar né Kosové. Ka realizuar njé numér té madh
enterieresh pér institucione dhe ndérmarrje té ndryshme né
mbaré hapésirén kosovare. Enterieret e Beqirit shquhen pér
invencén krijuese, pastértiné stilistike dhe pedantériné e
ekzekutimit arkitektonik. Jané edhe dy fusha té tjera té
suksesshme té tij: hortikultura dhe tapiseria. Né té dyja kéto
fusha Beqiri shfrytézon elemente thelbésore nga gurra
popullore shqiptare e tekstileve.

Nuredin Loxha (1935-1992) ishte krijuesi mé i shquar né
fushén e skenografisé dhe té kostumografisé né Kosové. Opusi i
tij krijues éshté shumévéllimor dhe cilésor. Téré jetén ia kushtoi
formésimit artistik té skenave dhe té kostumeve teatrore dhe

filmore si skenograf shumévjecar i Teatrit Kombétar né
Prishtiné. Ndér veprat kryesore té tij jané: Besa e madhe, Golgota,
Sfinga e gjallé.

Matej Rodiqi jeton dhe vepron né Beograd. Pos artit té
grafikés reklamuese dhe té pérgatitjes sé librit, merret edhe me
artin e tapicerisé me sukses t¢ madh. Ka qené mésimdhénés i
léendés sé grafikés reklamuese né Fakultetin e Arteve né
Prishtiné. Ka fituar disa shpérblime té réndésishme.

Lazér Lumezi éshté artist me dhunti tipike pér artet e
aplikuara, me devotshmeéri té jashtézakonshme pér té krijuar né
vazhdén e tradités sé pasur té trashégimisé shqiptare né
argjendari, por me njé estetiké bashkékohore sipas inovacioneve
personale. Vlerésohet si njéri nga artistét mé té shquar né fushén
e argjendarisé né hapésirat kroate. Jeton dhe krijon né Zagreb.

Blerim Luzha &éshté ndér krijuesit e rrallé shqiptaré qé téré
karrierén e tij ia ka kushtuar fushés sé tekstileve. Krijimet e tij
né Cikli i dezenéve shquhen pér imagjinatén e pasur té
stilizimeve té motiveve florale me kolorit gamash té ngrohta e
té freskéta dhe me struktura atraktive.

Shyqri Nimani vlerésohet si krijuesi mé i spikatur i dizajnit
grafik né hapésirat mbaréshqiptare. Veprat e tij spikasin pér
frymén krijuese, qartésiné ideore dhe ndjeshmériné e ngjyrave
(cikli japonez: Japonia e bukur dhe uné, Geisha, Mbrojtja e natyrés);
ndérkaq, nga motivet shqiptare dhe té tjera, dallohen:
Trubaduri, Familja 117,” Elena Gjika, Ta rindértojmé Kosovén sé
bashku, Shén Tereza Shqiptare. Sh.Nimani merret me sukses edhe
me pérkthimin e veprave té shkrimtaréve dhe poetéve té
shquar botéroré, si dhe me pérpilimin e monografive mbi artin
shqgiptar dhe botéror. Ai ka dhéné kontribut té vlershém né
themelimin e Shoqatés sé Artistéve Aplikativé t& Kosovés, té
Akademisé sé Arteve té Universitetit t&é Prishtinés dhe té
Galerisé sé Arteve té Kosovés (sipas J. Papagjonit).

Violeta Xhaferi &shté autore e disa projekteve
kostumografike pér Teatrin Kombétar Shqiptar té Prishtinés. Ka
projektuar kostume edhe pér film. Viteve té fundit merret
kryesisht me pikturé, né té cilat pasqyrohen ndodhité aktuale.
Ka kohé qgé jeton dhe krijon né Kristiansand té Norvegjisé.

Pérfundim

Pas periudhés moderne, arti éshté transformuar me njé shkallé
té gjeré s¢ bashku me ndryshimet ekonomike, globale, politike
dhe sociokulturore. Shumé kufij té traditave artistike té popujve
té ndryshém jané duke humbur pér shkak té shpejtésisé sé
transferimit té ideve, parave dhe informatave. Zhvillimi i artit
bashkékohor po kontrollohet dhe po drejtohet nga bienalet e
médha ndérkombétare té Venedikut, té Sao-Paolos, té
Whitneyit, t¢ Kwan Jusé, t¢ Havanés, apo edhe té Trienalit
Echigo-Tsumari. Ndérkaq, ekspozita mé e réndésishme me
reputacion botéror éshté Documenta né Kassel t& Gjermanisé.
Por, arti bashkékohor nuk duhet té ngatérrohet me artin
modern ndonése trendet dhe lévizjet e pérvojés bashkékohore
mund t'i referohen pikérisht modernizmit.

Viteve té fundit né Kosové, sidomos pas Luftés sé fundit (1999),
interesimi pér trendet mé bashkékohore dhe sfidat pér t'iu qasur
atyre jané t&é dukshme. Pér kété géllim jané themeluar edhe disa
institucione té réndésishme pér informimin, trajnimin dhe
kultivimin e ideve inovative konceptuale, si Qendra e Artit ARTC
(Art Resource and Training Center) me donacione té Fondacionit
Amerikan SOROS dhe té atij Olof Palme té Stokholmit.
Devotshméria dhe prirjet e tyre inventive jané inkurajuese.

Mirépo, pér té krijuar né pajtim me manifestin e njé lévizjeje
avangarde, si¢ éshté arti konceptual (conceptual art) apo, sig
quhet ndryshe, idea art, q¢ u kristalizua me punimet e dadaistit
Marcel Duchamp, ndikimi i té cilit vazhdon edhe né shekullin
tong, duhet té ekzistojé njé afinitet ndaj shtigjeve inovative me
devotshméri pasionante. Andaj, s’ka dyshim se arti konceptual,
né njé mjedis me nivel té tanishém estetik, si¢ éshté ky né
Kosové, nuk vlerésohet (lexo: nuk kuptohet) as nga minoranca
snobistike, as nga shumica dérmuese e krijuesve té arteve
pamore.

Sot né botén artistike shqiptare, si né Kosové ashtu edhe né
Shqipéri, u jepet hapésiré e pamjaftueshme artistéve té rinj, té
ciléet mundohen ta zéné hapin nén ritmin e trendeve mé
bashkékohore té arteve pamore.

Jané dhjetéra krijues té gjeneratés sé re si Sislej Xhafa, Alban
Nimani, Erzen Shkollolli, Rudina Xhaferi, Albert Heta, Artan Balaj e

ndonjé tjetér, té cilét kané pérqafuar nxitueshém dhe me
devotshméri pasionante trendet kontemporane botérore. Ata
shkollohen ose specializohen né gendrat ose institucionet mé
prestigjioze té metropoleve evropiane e botérore, té vetédijshém
se rruga e artit éshté shumé e gjaté dhe se nuk i arrihet dot
fundi. Me té vérteté “hazardi éshté artisti mé i madh!”

